
Ósk um heimild til breytingar á deiliskipulagi á Læk 2  

1. Inngangur 

1.1 Skipulagssvæðið 
Óskað er eftir heimild til breytingar á deiliskipulagi fyrir hluta jarðarinnar Lækur 2 (L165126) í 

Rangárþingi ytra. Í gildi er deiliskipulag sem var samþykkt í sveitarstjórn Rangárþings ytra, dags. 

8.2.2023 og fjallar um uppbyggingu á varphúsum og öðrum mannvirkjum tengdum eggjaframleiðslu. 

Samkvæmt gildandi deiliskipulagi er stærð skipulagssvæðisins u.þ.b. 3,5 ha.  

1.2 Markmið 
Í gildandi deiliskipulagi er heimild til uppbyggingar varphúsa fyrir allt að 25.000 fugla. Breytingin sem 

sótt  er um felur í sér að fjölga varpfuglum í allt að 40.000 fugla (fjölgun um 15.000 fugla) og 

mannvirkjum því tengdu.  

1.3 Lög og reglugerðir 
Í greinargerð skipulagsins verður gerð grein fyrir þeim lögum og reglugerðum sem um fyrirhugaða 

starfsemi gilda. Í 1. viðauka í lögum um umhverfismat framkvæmda og áætlana nr. 111/2021, n.t.t. 

flokki nr. 1.06, kemur fram að stöðvar eða bú með þauleldi alifugla eða svína með a.m.k. 60.000 hænur 

eða fleiri þurfi að fara í mat á umhverfisáhrifum. Ekki er talin þörf á að framkvæma mat á 

umhverfisáhrifum þar sem að eftir breytingu deiliskipulags verða heimildir innan þess ramma sem 

settur tilgreint er í lögum nr. 111/2021.  

1.4 Verndarsvæði 
Skipulagssvæðið er ekki innan verndarsvæða. Aðalskráningu fornminja er lokið fyrir jörðina Læk 

(Aðalskráning fornleifa í Rangðarþingi ytra, áfangaskýrsla III, 1. bindi). Innan skipulagssvæðisins eru 

ummerki um mannvirki fyrri tíma. Byggingarreitir verða þó innan þess svæðis sem nú þegar hefur verið 

raskað. Ef mögulega finnast fornleifar við framkvæmdir á svæðinu skal umsvifalaust stöðva þær og hafa 

samband við Minjastofnun Íslands sbr. lög um menningarminjar nr. 80/2012. 


